
VERŻJONI ELETTRONIKA
A.L. 298 tal-2023

ATT DWAR IT-TAXXA FUQ L-INCOME
(KAP. 123)

Regoli tal-2023 li jemendaw ir-Regoli dwar Benefiċċji 
minn Impieg jew Kariga

BIS-SAĦĦA tas-setgħat mogħtija bl-artikoli 14(2) u 96 tal-Att
dwar it-Taxxa fuq l-Income, il-Ministru responsabbli għall-finanzi
għamel ir-regoli li ġejjin:-

Titolu u 
applikabilità. 

L.S. 123.55.

1. (1) It-titolu ta’ dawn ir-regoli hu r-Regoli tal-2023 li
jemendaw ir-Regoli dwar Benefiċċji minn Impieg jew Kariga u dawn
ir-regoli għandhom jinqraw u jinfthiemu ħaġa waħda mar-Regoli dwar
Benefiċċji minn Impieg jew Kariga, hawn aktar ’il quddiem imsejħa ir-
"regoli prinċipali".

(2) Dawn ir-regoli għandhom japplikaw b’effett mis-sena ta’
stima 2025.

Temenda r-
regola 26 tar-
regoli prinċipali.

2. Is-subparagrafu (i) tal-proviso għall-paragrafu (ċ) tas-
subregola (2) tar-regola 26 tar-regoli prinċipali għandu jiġi sostitwit
b’dan is-subparagrafu ġdid li ġej:

"(i) ir-rata ta’ mgħax benchmark fuq self mogħti
minn bank imwaqqaf jew liċenzjat taħt il-liġi ta’ Malta jew minn
istituzzjoni finanzjarja awtorizzata li ssellef flus lill-pubbliku
ġenerali skont il-liġi ta’ Malta lil impjegat ta’ tali bank jew
istituzzjoni finanzjarja għandha tkun:

(A) fil-każ ta’ self għal xiri ta’ dar, ir-rata medja ta’
mgħax fuq self lil residenti ta’ Malta għal xiri ta’ dar,
ikkalkolata b’referenza għar-rati prevalenti fl-aħħar ta’ kull
xahar matul il-perjodu ta’ tnax-il (12) xahar li jagħlaq fit-30
ta’ Settembru tas-sena kalendarja preċedenti, kif
ippubblikati mill-Bank Ċentrali ta’ Malta fil-bażi tad-data
tal-istatistika dwar rati ta’ mgħax u rati ewlenin oħra tas-
suq finanzjarju;

(B) fi kwalunkwe każ ieħor, ir-rata fuq l-
operazzjonijiet ewlenin ta’ finanzjament mill-ġdid kif
applikata mill-Bank Ċentrali ta’ Malta skont kif tipprevali
fi tmiem is-sena kalendarja preċedenti;".

